
К И Р И С ИЎ

Əдебият сыншысы, публицист  жазыўшы Озод Шарафиддинов өмирде де,
дөретиўшилигинде де өзиниң ҳақ сөзлиги,  сабырлылығы ҳəм күш-ғайраты менен
елимизге, ең алды менен жасларымызға үлги болған, руўхый ағартыўшы инсан,
Өзбекстан Қаҳарманы, Өзбекстанда хызмет көрсеткен илим ғайраткери, Беруний
атындағы мəмлекетлик сыйлықтың лауреаты, «Жаҳон адабиёти» журналының бас
редакторы, профессор, мыңлап шəкиртлер устазы болған  Озод Обидович Шарафиддинов
быйыл  90-жасқа толмақта.
Усы мүнəсибет пенен Қарақалпақстан Республикасы Мəлимлеме китапхана орайы илимий
методикалық бөлими тəрепинен «Көп қырлы талант ийеси» атамасында методикалық
қолланба ислеп шығылды. Қолланбаның биринши бөлими «Əдебиятдан гөззаллық
излеген əдебият сыншысы» деп аталып, бунда О. Шарафиддиновтың өмири ҳəм
дөретиўшилик хызметлери ҳаққында сөз жүритиледи.

Екинши бөлимди «Өзбектиң халықшыл инсаны» атамасында Мəлимлеме
китапхана мəкемелеринде шөлкемлестирилетуғын  кешениң методикалық жол-
жобасы берилген. Қолланбамыздың ақырында болса «Елимиз ардағындағы
инсан» атамасында китап көргизбеси ҳəм пайдаланған əдебиятлар дизими
берилген.

«Əдебиятдан гөззаллық излеген əдебият сыншысы»
О. Шарафиддиновтың өмири ҳəм дөретиўшилик хызметлери ҳаққында

Минберлерде, шəкиртлер ҳəм дослар арасында əдебий сəўбетлесиўлерде өзине
тəн қəсийетлерге –туўры сөзлиги, билимлилиги, əдебиятдағы ҳəр бир ҳəдийсе, ҳəр бир
дөретиўши, түрли заманларға мүнəсип дөретпелер ҳаққында өз пикири, өз талқылаўы
ҳəм критикалық қараслары бар инсан сыпатында тəкирарланбас инсан бул Озод
Шарафиддинов болып табылады. О. Шарафиддинов 1929 жыл 1 мартта  Қоқан
қаласының Охунқайнар аўылында туўылған. Ол орта мектепти алтын медаль менен
тамамлады. Ташкент Мəмлекетлик университетиниң филология факультетинде, соң
Москвадағы жəҳəн əдебияты институты аспирантурасында билим алды.

Москвадағы билими О.Шарафиддиновқа жүдə көп нəрсени үйретти.
Бириншиден, ол əдебий өмирди сезди, əдебий ушырасыўларда бəрқулла  қатнасып,
газета-журнал редакцияларында болды, көплеп жазыўшылар менен танысты.

Əдебият сыншысының билимлилиги, жақсы шығармадан заўықланыўы жəҳəн
халықларының əдебий картасын қыйналмай "оқый алыўы" мəселениң бир тəрепи. Ол
билгенлерин əдебият тараўына усына алыўы, өз жөнелисин изшиллик пенен даўам
еттириўи, əҳмийетлиси, өмирде қолланылып атырғанлығына исениў кереклиги.
Басқаша айтқанда, əдебият сыншысының талантының жүзеге шығыўы, əмелде қоллана
басланыўы əҳмийетли.  "Əдебият сыншысының күши, сыншының қəдири оның əдебий
барысына тəсири менен белгиленеди, - деп жазады О. Шарафиддинов "Əдебият
сыншысының кəсиби ҳаққында" мақаласында. Əдебият тараўына тəсир көрсетиў
ушын критик терең, салмақлы, дəлийлли пикирлер, машқалалар, пикирлерин ортаға
таслаўы керек пикир болса тосаттан пайда болмайды. Пикир билимниң зүрəəти.

Ҳəр бир əдебий түрдиң жетекши жанры болғанындай, əдебий-көркем
критиканыңда белгили қəдимги жаныры бар. Бул əдебий-критикалық портрет болып,
бирлестириўши, қəлиплеўши қəсийетине ийе. Терең əдебий портрет қурамында
рецензия, обзор, қысса, пикир-алысыў сыяқлы формаларын парықлаў қыйын емес.
Озод Шарафиддинов өмири даўамында жүзлеген мақалалар, рецензиялар, обзорлар
жазды. Өзбек əдебиятының раўажланыўында талантлы шайыр жазыўшылардың
жаратылыўында, дөретиўшилер талантының өсип барыўында, толық   характерининг



жүзеге келиўинде, критик шығармалардың үлеси көп. Алым өз мақала, рецензияларын
улыўмаластырыў – ири илимий теориялық изертлеўлер  ҳəм терең əдебий портретлар
жаратыў жолын таңлады ҳəмде жетик дөретиўшилер  портретин жаратыўда оның
мақала-портретлери өзине тəн орын ийелейди.  Критик жаратқан портретлер өзиниң
тəкирарланбас сулыў тили менен ажыралып турады. Оның "Яловбардорлар" (1974)
китабы он бес үлкен жазыўшының жарқын келбетин сəўлелендиреди. Автор
"Яловбардорлар"дағы əдебий портретлерин  "биографик очерклер" деп айтады.

Озод Шарафиддиновтың "Истеъдод жилолари" китабы да əдебий
портретлерден ибарат. Ҳəр бир китап оқыўшы Садриддин Айний, Ғафур Ғулом,
Айбек, Абдулла Қаҳҳор, Комил Яшин, Асқад Мухтор, Одил Ёқубов сыяқлы
жазыўшылардың дөретпелери ҳаққында бай ҳəм жарқын тəсир алады. Илимпаздың
бул китабы өзбек əдебиятшылығының 70-жыллардағы жетискенлиги болып табылады.

Жəҳəн əдебияттаныўшылықта, қосық жазыўшылықта, анығырағы, қосық
сыншылығында билими кең деп айтылған. Қосық жазыўшылар ҳақыйқый қосықлар
арасында қəлбекилик, уқсамаслық, тəреплерин анық көрсетип берген. Атоуллоҳ
Ҳусайний, Воиз Кошифий, Аҳмад Xудайдод Тарозий сыяқлы алымлар қосықты
анализлеўде, баҳалаўда бай мектеп жаратқан. Ҳəзирде қосық сыншысы зергердей ис
жүритиўи -ҳəр бир сөз, ҳəўижи, руўҳы, реңи ҳаққында тоқтап өтиўи: оқыўшысын
тəкириралнбас əлемге алып кириўи, əҳмийети, гөззаллыққа терең қатнастырыўы зəрүр.

Озод Шарафиддинов қосықшылықты нəзик, терең сезетуғын, бул тараў əдебият
сыншылығын жоқары пағанаға көтергенлердиң бири. Əдебият сыншысы поэзия,
драматургия, сыншылық ҳаққында қатаң мақалалар жазған. Бирақ қосық
сыншылығында Озод Шарафиддиновты белгили еткен тараў болып табылады.

Озод Шарафиддиновтың өмири, илимий ҳəм  педагогикалық жумысы Ташкент
Мəмлекетлик университети менен тығыз байланыслы. Алым барлық өмири даўамында
сол жоқары оқыў орнында нəтийжели жумыс алып барды, ең көрнекли
профессорлардан бирине айланды, мыңлап студент жасларға билим берди, əдебият
ҳəм илим сырларын үйретди. Ҳəзирги күнде мəмлекетимиз илим-пəни, əдебияты,
мəдениятына салмақлы үлес қосып атырған көплеген илим докторлары ҳəм
кандидатлары, шайыр ҳəм жазыўшылар, журналист ҳəм оқытыўшылар Озод
Шарафиддиновтың шəкиртлери болып табылады.
Алымның баспашылық жумысларын айтып өтиў керек. Бүгинги күнде өзбек əдебияты,
руўхыйлығымыздың өзине тəн айнасына айланған "Жаҳон адабиёти" журналы 1998
жылда өзбек əдебиятын жəҳəнге, жəҳəн əдебиятын өзбек халқына  танытатуғын
беккем көпир болыўы керек еди. Биринши Президентимиз "Озод Шарафиддинов мине
усы журналды шөлкемлестириўди көтерип шықты, мен ойлайман, усыған
редакторлық етиў устаздың қолынан келеди деп, усы əҳмийетли ўазыйпаны Озод
Шарафиддиновқа тапсырған.

Озод Шарафиддинов бул журналды қайта тикледи, шəкиртлерин усы жерге
шақырып, дүнья əдебиятындағы ең үлкен ҳəм ең өрнек алатуғын итибарлы
шығармаларды   аўдармалады. "Жəҳəн əдебиятының тəкирарланбас шығармаларын
халқымыз өз ана тилинде оқыўы керек?" деген еди.
Өмириниң соңғы жылларында аўыр кеселликке шалынды.  Бирақ аўыр күнлеринде де
шет ел жазыўшыларының шығармаларын өзбек тилине аўдарар еди, мақала ҳəм
брошюралар жазар еди.

Биринши Президентимиз Ислам Каримовтың өзи қоллап-қуўатлап, алым-
жазыўшыны   "Ўзбекистон Қаҳрамони" ордени менен сыйлықлады.
Озод Шарафиддиновтағы сабырлылық, мəртлик, жанкүйерлик, бүгинги жаслар ушын
өрнек болыў керек. Озод Шарафиддинов 2005 жыл  5 октябрде қайтыс болды.

Озод Шарафиддиновға берилген орден ҳəм сыйлықлары:
«Урыс жылларындағы пидəйы мийнетлери ушын» медалы (1946)



«Турдовое отличие» медалы (1959)
«Немис-фашистлери үстинен ерискен жеңисиниң 10,20,30,40,50 жыллығы» медаллары
«Беруний атындағы Өзбекстан Мəмлекетлик сыйлығы» (1970)
«Өзбекстанда хызмет көрсеткен илим ғайраткери» нышаны (1990)
«Меҳнат шуҳрати» ордени (1997)
«ЎзМУнинг Олтин медали» (1998)
«Буюк хизматлари учун» ордени (1999)
«Ўзбекистон Қаҳрамони» ордени (2002)
«Самарқанд Давлат университети фахрий профессори» (2003) «Антик дунёни ўрганиш
жамоатчилик академиясининг академиги» (2003).

Озод Шарафиддиновқа бағышлап жазылған қосық қатарлары

                                       Парвоз Фарзанди
Сиз – ПАРВОЗ ўғлони, КЎКнинг ўғлони,
Кимсиз?- айтиб турар ОЗОД отингиз.
Дилга жойлагансиз НУРни –туғрони,
ҲАҚИҚАТ- сиз тузган эътиқодингиз.

                                Ҳар кун улкан йўлни босиб ўтар шамс,
   Бошин силаб юртлар ҳар биттасини.
   Сиз ҳам ТОНГ бўласиз, шомга қасдма –қасд,
   Чақнатиб ИСТЕЪДОД харитасин.

 Шундай тўлғоқли пайт, шундай собир пайт
 Биз айтар  сўзимиз ташвишин еймиз.
«Қаҳҳор не деркинлар?» - дер эдик бир пайт,
 Энди «Озод ака не дерлар?» -деймиз.

Устоз, сизга тақдир- тўлдириб турмок
Қуриб қолаёзган РОСТЛИК ҳовузин.
Шунданми, эгилмас, чекинмас  юрак-
Азоблари  бўлди  узундан- узун.

Тийра йўллар аро сийратингиз –ОК,
Изтироб бунёди – ёруғ хатингиз ,
Шогирдлар умрида бор бўлсин узок
ЖАСОРАТ-сиз тузган салтанатингиз…

Гулчеҳра Нур

Оҳ уруб ҳар ёнда изғийди шамол,
Замон манон бермай уни қистайди.
Орзуси фақат шул-у ҳам тоғ мисол.
Дили ором олиб ётмоқ истайди.

                                  Асоратдан инграр тоғлар ҳам аммо,
                                  Кў ҳи замонадан тополмас илож.
                                  Армон қилар у ҳам: шамолдай гўё,
                                  Мовий кенглинларда  ёзсам дер қулоч.

                                                                 Өзбекстан Қаҳарманы Абдулла Орипов



«Өзбектиң халықшыл инсаны»
атамасында Мəлимлеме китапхана мəкемелеринде шөлкемлестирилетуғын  еслеў

кешесиниң методикалық жол-жобасы.

Мəлимлеме-китапхана мəкемелеринде О. Шарафиддиновтың 90-жыллығына
бағышлап «Өзбектиң халықшыл инсаны» атамасында еслеў кешесин
шөлкемлестириўге болады. Бунда мəлимлеме-китапхана мəкемелериниң оқыў
залын ѳткизилетуғын кешеге жақсылап безеп, яғный алымның сүўретлери, ол
дѳреткен шығармалары, газета –журналларда жазылған мақалалары қойылады.
Кешеге шайыр-жазыўшылар, əдебият сыншылары, өзбек тили хəм əдебияты
муғаллимлери, журналистлер, студентлер улыўма О. Шарафиддиновтың ѳмири хəм
дѳретиўшилигине қызыққан китап оқыўшылар қатнасса болады.

«Елимиз ардағындағы инсан»
атамасында шөлкемлестирилетуғын  китап көргизбесиниң методикалық жол-

жобасы
Быйыл хəммемизге белгили əдебият сыншысы, Өзбекстан Қаҳарманы

О. Шарафиддиновтың 90 жасқа толып атыр. Бул сəнеге бағышлап мəлимлеме-
китапхана мəкемелеринде оның дөретпелери, тийкарында китап кѳргизбесин
шѳлкемлестириўди усыныс етемиз.

Кѳргизбениң бас темасын «Елимиз ардағындағы инсан»  деп атағанды
мақул кѳрдик. Китап оқыўшылардың пайдаланыўына  қолайлы болыўы ушын
кѳргизбемизди бѳлимлерге бѳлип кѳрсетемиз.
 1. бѳлим: “Əдебиятшы алымлардың сəрдары” делинип, бул бѳлимге О.
Шарафиддиновтың бизлерге қалдырған умытылмас, дөретпелеринен қойылса
болады.
2. бѳлим: “Үлгили сөз устасы” деп аталып, бул бѳлимге шығармалары ҳаққында,
жазыўшы шайырларымыздың О. Шарафиддинов ҳаққында жазған
материалларынан қойылса болады.

